
〈之容後生惟金鼓是聞干戈日尋。爼豆不設。先王之道彌逺。華僞之俗遂滋非所以端本靖末之謂也。殿下以命世之資。屬陽九之運。禮樂征伐翼〉

〈成中興誠冝經綸𥡴古建明學業。以訓後生。漸之教義。使文武之道墜而復興爼豆之儀幽而更彰。方今戎虜扇熾國耻未雪。忠臣義夫。所以扼腕〉

〈拊心。苟禮儀膠固。淳風漸著則化之所感者深。而德之所被者大使帝典闕而復補。皇綱弛而更張。獸心革靣。饕饕檢情。揖讓而服四夷。緩帶而天〉

〈下從得乎其道豈難也哉。故有虞舞干戚而化三苗。魯僖作泮宫而服淮夷。桓文之霸皆先教而後戰。今若聿遵前典。興復道教。擇朝之子弟。並入〉

〈于學。選明慱脩禮之士而爲之師。化成俗定。莫尚於斯。帝甚納之。及帝登尊號百官陪列命導升御牀共坐。導固辭至于三四。曰。若太陽下同。萬物〉

〈蒼生何由仰照帝乃止。進驃騎大將軍儀同三司。以討華軼功。封武岡侯。進位侍中司空。假節録尚書領中書監會太山太守徐龕反。帝訪可以鎮〉

〈撫河南者。導舉太子左衛率羊鑒。既而鑒敗抵罪。導上䟽曰。徐龕叛戾乆𥡴天誅臣創議征討調舉羊鑒。鑒闇懦覆師。有司極法聖恩降天地之施。〉

〈全其首領然臣受重任總録機衡。使三軍挫衂。臣之責也。乞自貶黜。以穆朝倫。詔不許。尋代賀循領太子太傅時中興草創。未置史官導始啓立。於〉

〈是典籍頗具。時孝懷太子爲胡所害。始奉諱。有司奏天子三朝舉哀。羣臣一哭而巳。導以爲皇太子副貳宸極。普天有情。冝同三朝之哀。從之。及劉〉

〈隗用事。導漸見踈逺。任真推分。澹如也。有識咸稱導。善處興廢焉。王敦之反也。劉隗勸帝悉誅王氏。論者爲之危心。導率羣從昆弟子姪二十餘人。〉

〈每旦詣臺待罪。帝以導忠節有素。特還朝服。召見之。導𥡴首謝曰。逆臣賊子。何世無之。豈意今者近出臣族。帝跣而執之。曰。茂弘方託百里之命。於〉

〈卿是何言邪。乃詔曰。導以大義滅親。可以吾爲安東時節假之。及敦得志。加導守尚書令。初西都覆没。海内思主。羣臣及四方並勸進於帝。時王氏〉

〈彊盛有專天下之心。敦憚帝賢明欲更議所立。導固爭乃止。及此役也。敦謂導曰。不從吾言。幾致覆族。導猶執正。議敦無以能奪。自漢魏巳來。賜謚〉

〈多由封爵。雖位通德重。先無爵者。例不加謚。導乃上䟽。稱武官有爵必謚𡖖校常伯。無爵不謚。甚失制度之本意也。從之。自後公卿無爵而謚。導所〉

〈議也。初帝愛琅邪王裒將有奪嫡議以問導。導曰。夫立子以長。且紹又賢。不冝改革。帝猶疑之。導日夕陳諌。故太子卒定。及明帝即位。導受遺詔〉


〈輔政。觧揚州遷司徒。一依陳輔羣魏故事。王敦又舉兵内。向時敦始寢疾。導便率子弟發哀。衆聞謂敦死。咸有奮志。及帝伐敦。假導節都督諸軍領〉

